
Vendim i Këshillit të Mediave të Shkruara të Kosovës ndaj 

ankesës së Genc Nimoni, në emër të Ministrisë së Drejtësisë  

kundër Front Online  

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Genc Nimoni, në emër të Ministrisë së Drejtësisë kundër Front 

Online lidhur me publikimin e lajmit me titull “Meraklitë e 

avanseve / Ministrja Haxhiu dhe kabineti i saj për një javë 

morën 5352 € avanse për udhëtime jashtë vendit”, dhe mori 

këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 



 

 

 

 

 

 

                     A R S Y E T I M I 

 

 

 

Media ka publikuar një lajm me titull “Meraklitë e avanseve 

/ Ministrja Haxhiu dhe kabineti i saj për një javë morën 5352 

€ avanse për udhëtime jashtë vendit”, shkrim që pretendohet 

se shkelë  kapitullin I, kapitullin II - pikat 1 dhe 4, si 

dhe kapitullin IV të Kodit të Mediave.  

  

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e pabazuar. 

Pra, ankesa nuk miratohet. 

 

Sipas ankuesit media ka publikuar një lajm, në të cilin në 

titull i është referuar saktë veprimeve të ndërmarra nga 

ankuesit, ndërsa në brendësi të artikullit përdorë qëllimisht 

shprehje të gabuar - përkatësisht në titull ka treguar se 

janë marr avansë një shumë e caktuar e mjeteve monetare, 

ndërsa në brendësi të artikullit asaj shume i referohet si 

shpenzim i bërë nga ankuesi. Ankuesi pretendon se me këtë 

shkrim media ka shkelë kapitullin I, pika 1 e Kodit të 

Mediave, si dhe kapitullin II, pikat 1, 4 dhe 5 të Kodit të 

Mediave. 

  

KMShK pas leximit të ankesës dhe pretendimeve të palës vëren 

se media nuk e ka shkelur Kodin e Mediave, pasi që iu është 

referuar të dhënave zyrtare të shpenzimeve.  

 

Në lidhje me pretendimin e dytë të ankuesit se nuk është 

kontaktuar fare për të marrë mendimin e tij apo të ministrisë, 

KMShK gjen se ankesa është e pabazuar, ngase raportimi është 

i ndërtuar mbi të dhëna zyrtare publike, që lë të nënkuptohet 

se janë të sakta.  

 

 



 

 

 

KMShK vendos si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


